
[bookmark: _Toc500177694]Ներածություն
Տարեկան բյուջետային ծրագրի այս հատվածը ներկայացնում է ընթացիկ տնտեսական իրավիճակը հանրապետությունում, ինչպես նաև 2018 թվականի մակրոտնտեսական հեռանկարները:
[bookmark: _Toc500177695]Տնտեսական կանխատեսումների նպատակը
Հայաստանի տնտեսության իրավիճակի կանխատեսումները նկարագրում են այն իրական միջավայրը, որի պայմաններում գործելու է կառավարությունը: Մյուս կողմից կառավարության հարկաբյուջետային քաղաքականությունն ազդում է մակրոտնտեսական միջավայրի վրա, հետևաբար մակրոտնտեսական կանխատեսումները հնարավորություն են տալիս հասկանալու, թե կառավարության որդեգրած հարկաբյուջետային քաղաքականությունը որքանով է համահունչ տնտեսության այլ հատվածների զարգացման միտումներին: 
Տնտեսական կանխատեսումների իրականացման երկրորդ կարևոր հիմնավորումն այն է, որ ազգային տնտեսության իրավիճակը մեծ ազդեցություն ունի կառավարության ֆինանսական ռեսուրսների վրա: Տնտեսական բարձր աճն ապահովում է գործարարների ավելի մեծ եկամուտներ, որոնք իրենց հերթին կառավարության համար ապահովում են ավելի մեծ հարկային եկամուտներ: Եվ հակառակը,  տնտեսական աճի ցածր մակարդակը բերում է հարկերի ավելի ցածր մակարդակի և կառավարության կողմից տրամադրվող սոցիալական աջակցության և օժանդակության ավելի մեծ պահանջարկի: Մակրոտնտեսական կանխատեսումները նաև հիմք են հանդիսանում ապագայում բյուջեի վրա հնարավոր ծանրաբեռնվածության մեծացման հետ կապված ռիսկերի գնահատման համար:
[bookmark: _Toc500177696]Տնտեսության նկարագրություն
Տնտեսությունը կարելի է նկարագրել ցուցանիշների հետևյալ հիմնական խմբով.
Համախառն առաջարկ (չափվում է տնտեսության առանձին ճյուղերում ստեղծված ավելացված արժեքների իրական աճերով և համախառն ներքին արդյունքի (ՀՆԱ) իրական աճով),
Համախառն պահանջարկ (չափվում է պետական, մասնավոր հատվածների և արտաքին աշխարհի կողմից ապրանքների և ծառայությունների վրա կատարվող ծախսումներով, սպառում/ՀՆԱ, ներդրում/ՀՆԱ, զուտ արտահանում/ՀՆԱ),
Գնային փոփոխականներ (ՀՆԱ դեֆլյատոր, որն իրենից ներկայացնում է տնտեսությունում ստեղծված ՀՆԱ-ի գների փոփոխությունը, և գնաճ, որը չափվում է սպառողական գների ինդեքսով (ներառյալ ներմուծված սպառողական ապրանքների գները) (ՍԳԻ)),
Ֆինանսական համակարգի խորություն (չափվում է հետևյալ փոփոխականներով` փողի ագրե-գատներ/ՀՆԱ, վարկեր/ՀՆԱ, ավանդներ/ՀՆԱ, և ցույց է տալիս, թե բանկային համակարգը որքանով է ներգրավված երկրի տնտեսական կյանքում),
Արտաքին աշխարհի հետ տնտեսական հարաբերություններ (չափվում է հիմնականում երկրի ընթացիկ հաշվի հաշվեկշռով),
Պետական հատվածի դիրքը տնտեսությունում (չափվում է հիմնականում պետական հատվածի ծախսերի և եկամուտների ծավալով, պետական ծախսեր/ՀՆԱ, հարկային եկամուտներ/ՀՆԱ): 
Աղյուսակ 1-ում ներկայացված է տնտեսության ներկա իրավիճակի հակիրճ նկարագրությունը` ըստ վերը նշված վեց գլխավոր տնտեսական բնութագրիչների: ՀՀ կառավարության բյուջետային ուղերձի այս հատվածում նկարագրված են նաև այն հիմնական գործոններն ու միտումները, որոնք պայմանավորում են Աղյուսակ 1-ում նշված ցուցանիշերը և տնտեսության զարգացման հեռանկարները:
[bookmark: _Ref496702941][bookmark: _Toc500176069]ՀՀ 2018 թվականի պետական բյուջեի հիմքում դրված հիմնական տնտեսական չափորոշիչներ
	Չափորոշիչ
	2014
	2015
	2016
	2017
	2018

	
	փաստ.
	փաստ.
	փաստ.
	կանխ.
	կանխ.

	Տնտեսական աճ (ՀՆԱ % փոփոխություն)
	3.6
	3.2
	0.2
	4.3
	4.5

	Ներդրումների մակարդակ (Ներդրում/ՀՆԱ %)
	20.9
	20.7
	18.4
	18.2
	18.4

	Սպառման մակարդակ (Սպառում/ՀՆԱ %)
	97.6
	91.2
	90.8
	90.1
	92.2

	ՀՆԱ ինդեքս դեֆլյատոր
	102.3
	101.2
	100.5
	102.1
	103.5

	Գնաճ միջին
	4.6
	-0.1
	-1.1
	2.4
	4.0

	Գնաճ 12-ամսյա
	3.0
	3.7
	-1.4
	0.5
	4.0

	Պետական բյուջեի պակասուրդ/ՀՆԱ %
	-1.9
	-4.8
	-5.5
	-3.6
	-2.7

	Ընթացիկ հաշիվ/ՀՆԱ
	-7.6
	-2.6
	-2.3
	-3.2
	-3.6



[bookmark: _Toc500177697]Համախառն առաջարկ
Երկրում համախառն առաջարկն իրական արտահայտությամբ չափվում է տնտեսության առանձին ճյուղերում ստեղծված ավելացված արժեքների հանրագումարով: Դրա փոփոխությունը նախորդ տարվա համեմատ գնահատվում է ՀՆԱ-ի իրական աճի[footnoteRef:1]  միջոցով: Ուստի այս բաժնում կներկայացվի տնտեսության հիմնական ճյուղերում ստեղծված ավելացված արժեքների փոփոխության դինամիկան վերջին տարիներին և ապագայում ակնկալվող զարգացումները: [1: ՀՆԱ-ի իրական աճ ասելով հասկանում ենք տնտեսությունում ստեղծված ՀՆԱ-ի ծավալային աճը` առանց գնային փոփոխության:] 

Վերջին տարիների միտումները, ընթացիկ իրավիճակը և կանխատեսումները
Երկրում ներդրումների ցածր մակարդակի, արտաքին աշխարհից եկող ոչ բարենպաստ տնտեսական զարգացումների՝ գործընկեր երկրներում տնտեսական ակտիվության և հումքային ապրանքների գների նվազման պայմաններում, վերջին տարիներին արձանագրվել է տնտեսական աճի դանդաղում:  
2016 թվականին գրանցվեց 0.2% տնտեսական աճ, ինչը հիմնականում պայմանավորված էր գյուղատնտեսության և շինարարության ոլորտների անկմամբ: Միևնույն ժամանակ, նշված ժամանակահատվածում ծառայություններն աճել են 4.1%՝ ապահովելով տնտեսական աճի 1.9 տոկոսային կետը, իսկ արդյունաբերությունը՝ 4.8%-ով, ապահովելով տնտեսական աճի 0.8 տոկոսային կետը[footnoteRef:2]: Գյուղատնտեսությունը նվազել է 5.8%-ով, բացասաբար ազդելով տնտեսական աճին 1.0 տոկոսային կետով, շինարարությունը նվազել է 10.8%-ով` 1.0 տոկոսային կետով բացասաբար ազդելով տնտեսական աճին:  [2:  Նշված պարբերության ցուցանիշները վերաբերում են տնտեսության ճյուղերում ստեղծված ավելացված արժեքին:] 

2017 թվականի տարեսկզբից տնտեսությունում գրանցվեց բարձր աճի միտում: 2017 թվականի հունվար-օգոստոսին գրանցվել է տնտեսական ակտիվության ցուցանիշի (ՏԱՑ)[footnoteRef:3]  նախորդ տարվա նույն ժամանակահատվածի նկատմամբ 5.5% աճ: Ընդ որում, տնտեսական ակտիվությանը դրական նպաստում են ունեցել ծառայությունների (5.6 տոկոսային կետ) և արդյունաբերության (1.9 տոկոսային կետ) համախառն թողարկման իրական աճերը: Գյուղատնտեսությունը (1.4 տոկոսային կետ) և շինարարությունը (0.6 տոկոսային կետ) բացասական ազդեցություն են ունեցել ՏԱՑ-ի աճին:   [3:  2011 թվականից ՀՀ Ազգային վիճակագրական ծառայությունը ամսական ՀՆԱ-ից անցում է կատարել ՏԱՑ-ի հաշվարկմանը: Ի տարբերություն Ազգային հաշիվների մեթոդաբանությամբ հաշվարկվող ՀՆԱ ցուցանիշի (որն ունի եռամսյակային և տարեկան պարբերականություն) ամսական ՏԱՑ-ը բնութագրում է տնտեսությունում ապրանքների և ծառայությունների թողարկման ծավալների փոփոխությունը, այլ ոչ թե ավելացված արժեքի փոփոխությունը: Բացի այդ, ամսական ՏԱՑ-ը չի ընդգրկում արտադրանքի զուտ հարկերը և ֆինանսական միջնորդության անուղղակիորեն չափվող ծառայությունները (ՖՄԱՉԾ), որոնք ներառվում են եռամսյակային և տարեկան ՀՆԱ-ի արտադրական եղանակով հաշվարկներում:] 

Կանխատեսում. 2017 թվականին տնտեսական աճի տեմպերը նախորդ տարվա զարգացումներից կլինեն ավելի բարձր՝ հիմնականում պայմանավորված ծառայությունների և արդյունաբերության աճերով: 2017 թվականին 4.3% տնտեսական աճի կանխատեսման համար հիմք են հանդիսացել ներքին տնտեսական զարգացումները (մասնավորապես՝ 2017 թվականի  հունվար-օգոստոս ամիսներին գրանցվել է տնտեսական ակտիվության ցուցանիշի բարձր աճ, որին հիմնականում նպաստել են արդյունաբերությունն ու ծառայությունները), ինչպես նաև արտաքին աշխարհից սպասվող դրական զարգացումները (մասնավորապես՝ հիմնական գործընկեր երկրների և աշխարհի տնտեսական աճի կանխատեսումները և հումքային ապրանքների գների աճը): 
2018 թվականին տնտեսական աճը պայմանավորված կլինի ինչպես արտաքին զարգացումներով` մասնավորապես Ռուսաստանի տնտեսության և պղնձի համաշխարհային գների աճերով, այնպես էլ ներքին պահանջարկի աճով: 2018 թվականին կանխատեսվում է 2017 թվականի համեմատ ՀՆԱ-ի առաջանցիկ՝ 4.5% իրական աճ, որին հիմնականում կնպաստեն ծառայությունների և արդյունաբերության ճյուղերը: Տնտեսական աճի կանխատեսումներում հաշվի են առնվել գործընկեր երկրների տնտեսական աճերի, հումքային ապրանքների գների զարգացման և տնտեսական քաղաքականության միտումները: 
[bookmark: _Toc500176070]Տնտեսության ճյուղերի իրական աճերը 2014-2018թթ. (ավելացված արժեքով)
	
	2014
	2015
	2016
	2017
	2018

	
	փաստ.
	փաստ.
	փաստ.
	կանխ.
	կանխ.

	ՀՆԱ
	3.6
	3.2
	0.2
	4.3
	4.5

	Արդյունաբերություն
	-0.9
	6.2
	4.8
	8.0
	6.5

	Գյուղատնտեսություն
	6.1
	13.2
	-5.8
	-3.0
	4.0

	Շինարարություն
	-4.5
	-3.1
	-10.8
	-3.0
	3.0

	Ծառայություններ
	6.7
	1.6
	4.1
	6.8
	4.3

	Արտադրանքի հարկեր (հանած սուբսիդիաներ)
	1.8
	-5.1
	-4.3
	3.0
	4.3


 
[bookmark: _Ref496703138][bookmark: _Toc500176055]Տնտեսության առանձին ճյուղերում արձանագրված և կանխատեսվող ՀՆԱ-ի իրական աճին նպաստման չափերը. 


Գծապատկեր 1-ում ներկայացված են տնտեսության առանձին ճյուղերում արձանագրված և կանխատեսվող ՀՆԱ-ի իրական աճին ճյուղերի նպաստման չափերը:
Արդյունաբերություն
Արդյունաբերության ճյուղը` չնայած վերջին երկու տարիներին հումքային ապրանքների գների և գործընկեր երկրների պահանջարկի նվազմանը, աճի ցուցանիշներ է արձանագրել: 
2016 թվականին արդյունաբերության 6.7% աճին դրական են նպաստել հիմնականում մշակող արդյունաբերության 7.7% և հանքագործական արդյունաբերության 8.3% աճերը՝ հիմնականում պայմանավորված արտաքին պահանջարկի վերականգնմամբ: Էլեկտրաէներգիայի և ջրամատակարարման ճյուղերն աճի ցուցանիշներ են արձանագրել, համապատասխանաբար՝ 2.0% և 7.0%: Հատկանշական է, որ ոլորտի աճն ապահովվել է էլեկտրաէներգիայի բաշխման էական աճով, իսկ էլեկտրաէներգիայի արտադրությունը նվազել է 6.2%-ով, ինչն ուղեկցվել է արտահանման ծավալների նվազմամբ (13.9%) և ներմուծման ծավալների աճով (56.4%): Արդյունքում` էլեկտրաէներգիայի զուտ արտահանումը նվազել է 23.7%‑ով:
2017 թվականին արդյունաբերության ճյուղը շարունակել է աճել ավելի բարձր տեմպերով: 2017 թվականի հունվար-հուլիս[footnoteRef:4]  ամիսներին արձանագրվել է արդյունաբերական արտադրանքի համախառն թողարկման ծավալների 12.7% աճ: 2017 թվականին արդյունաբերության աճը հիմնականում տեղի է ունեցել ի հաշիվ մշակող արդյունաբերության, որն աճել է 17.5%-ով,  միևնույն ժամանակ աճել է նաև հանքագործական արդյունաբերությունը՝ 9.1%-ով: Մշակող արդյունաբերության աճը հիմնականում պայմանավորված է եղել ծխախոտի (28.3%), խմիչքների (31.6%), հիմնային մետաղների (17.1%) և ոսկերչական արտադրատեսակների (38.0%) արտադրության աճերով:  Էլեկտրաէներգիայի, գազի, գոլորշու և լավորակ օդի մատակարարում» ճյուղն աճել է 1.4%-ով՝ պայմանավորված գազի արտադրության և գազամատակարարման համակարգի 18.8% աճով[footnoteRef:5]:  [4:  Այս պարբերությունում ներկայացված են ճյուղի թողարկման ծավալների ցուցանիշները, որոնք տարբերվում են ճյուղի ավելացված արժեքները բնութագրող ցուցանիշներից:]  [5:  2017 թվականի հունվար-հունիսին էլեկտրաէներգիայի արտադրությունն ու հաղորդումն աճել են, համապատասխանաբար` 24.3% և 7.7%, իսկ բաշխումը նվազել է 47.1%-ով, այն դեպքում երբ ամբողջ ճյուղը նվազել է 4.3%:] 

Կանխատեսում. 2017 թվականին արդյունաբերության ճյուղում կպահպանվեն տարեսկզբից արձանագրված բարձր աճի միտումները: Արդյունաբերության ճյուղում տարվա առաջին յոթ ամիսների տնտեսական զարգացումները վկայում են, որ 2017 թվականին տարեկան աճը կկազմի շուրջ 8.0%: 
2018 թվականին կանխատեսվում է շուրջ 6.5% աճ, ինչը պայմանավորված կլինի ինչպես հումքային ապրանքների գների վերականգնմամբ, այնպես էլ տնօրինվող եկամտի աճով պայմանավորված՝ ներքին պահանջարկի աճով: 

Գյուղատնտեսություն
Գյուղատնտեսության ճյուղին բնորոշ վերջին տարիների ներուժային աճից բարձր աճի միտումները կտրուկ փոխվեցին 2016 թվականին: Ճյուղում 2016 թվականին. արձանագրվեց 5.0% անկում: Գյուղատնտեսության ճյուղի նվազումը պայմանավորված է եղել բուսաբուծության ենթաճյուղի 11.7% նվազմամբ: Բուսաբուծության նվազմանն ամենամեծ նպաստումն են ունեցել պտուղ, հատապտղի և խաղողի համապատասխանաբար 37.2% և 42.2% նվազումները: Չնայած գրանցված նվազմանը՝ ոլորտում իրականացվել են ներդրումներ, որոնց աճը 2016 թվականին կազմել է 55.8%[footnoteRef:6]: [6:  Իրականացված կապիտալ շինարարության աճի ցուցանիշն է:] 

2017 թվականին հունվար-հուլիսին գյուղատնտեսության ճյուղը շարունակել է նվազել: Գյուղատնտեսության և ձկնորսության համախառն արտադրանքն իրական արտահայտությամբ նվազել է 2.0%-ով[footnoteRef:7], որը պայմանավորվել է բուսաբուծության 6.7% նվազմամբ, իսկ անասնաբուծությունը և ձկնորսությունը աճել են, համապատասխանաբար՝ 2.3%-ով և 0.5%-ով: 2017 թվականին գյուղատնտեսության նվազումը պայմանավորվել է հիմնականում արտադրության էքստենսիվ գործոններով: Մասնավորապես՝ ցանքատարածությունները նվազել են շուրջ 17.6%-ով[footnoteRef:8], անասնագլխաքանակը՝ շուրջ 5.8%-ով[footnoteRef:9], (անասնաբուծության 2.3% աճը տեղի է ունեցել ի հաշիվ արտադրողականության բարձրացման): [7: Ենթաճյուղերի նպաստումների ցուցանիշները այս և հաջորդ ճյուղերի համար հաշվարկվել են ՀՀ ֆինանսների նախարարության կողմից` ՀՀ ԱՎԾ ամսական ցուցանիշների պաշտոնական հրապարակումների հիման վրա:]  [8:  Կերային մշակաբույսերի նվազումը կազմել է 13.5%, բոստանային մշակաբույսերինը՝ 8.2%, բանջարանոցայինը՝ 7.7%, կարտոֆիլը՝ 13.3%, տեխնիկական մշակաբույսերը 25.5%, հացահատիկայինը՝ 22.4%:]  [9:  2017թ հունվարի 1-դրությամբ խոշոր եղջերավոր կենդանիների նվազումը կազմել է 6.5%, ոչխարներինը և այծերինը -6.6%:] 

 Կանխատեսում. 2017 թվականին, հաշվի առնելով ընթացիկ զարգացումները, կանխատեսվում է գյուղատնտեսության ճյուղի նվազում: 2017 թվականի տարեվերջին գյուղատնտեսության իրական անկումը կկազմի շուրջ 3.0%: 
2018 թվականին գյուղատնտեսության աճը կանխատեսվում է պատմական ներուժային մակարդակին համահունչ: 2018 թվականին ճյուղի աճը կկազմի շուրջ 4.0%: Կանխատեսման համար հիմք են հանդիսացել ճյուղի զարգացմանն ուղղված կառավարության կողմից իրականացվող ծրագրերի[footnoteRef:10]  և ոլորտում իրականացված ներդրումների ակնկալվող արդյունքները, գյուղատնտեսության նախարարության կողմից իրականացված կանխատեսումները ու նախորդ տարիներին ճյուղի զարգացման միտումները: [10: Վարկերի տոկոսադրույքների սուբսիդավորման, գյուղատնտեսական մթերքների իրացման շղթայի ապահովման, ցորենի և գարու սերմնաբուծության և սերմնարտադրության, օրգանական գյուղատնտեսության զարգացման, տեղական կենսապարարտանյութերի զարգացման, գյուղատնտեսական տեխնիկայի վերազինման ծրագրեր:] 



Շինարարություն
Տնտեսությունում իրականացված շինարարության ծավալները 2016 թվականին նվազել են: 2016 թվականին ֆինանսավորման բոլոր աղբյուրների հաշվին իրականացված շինարարության ծավալները նախորդ տարվա նկատմամբ նվազել են 10.8%-ով, ինչը հիմնականում պայմանավորված է եղել պետական բյուջեի (36.9%), կազմակերպությունների (8.6%), բնակչության (11.6%), ինչպես նաև մարդասիրական օգնության միջոցների (60.3%) հաշվին իրականացված շինարարության ծավալների նվազմամբ: Շինարարության նվազմանը հակազդել է միջազգային վարկերի հաշվին իրականացվող շինարարության աճը (28.3%): 
2017 թվականի առաջին յոթ ամիսներին տնտեսությունում իրականացված շինարարության ծավալների նվազման տեմպերը դանդաղել են: Չնայած 2017 թվականի տարեսկզբին շինարարությունը շարունակել է նվազել, սակայն տարվա ընթացքում նվազման տեմպերը դանդաղել են. 2017 թվականի հունվար-հուլիս ամիսներին` նախորդ տարվա նույն ժամանակաշրջանի նկատմամբ շինարարության ծավալները նվազել են 8.7%-ով: Շինարարության ծավալների նվազման պատճառ են հանդիսացել կազմակերպությունների, պետական բյուջեի և միջազգային վարկային միջոցների հաշվին իրականացված շինարարության ծավալների համապատասխանաբար՝ 10%, 23.9% և 14% նվազումները: Շինարարության ծավալների նվազմանը փոքր-ինչ հակազդել են բնակչության և համայնքների միջոցների հաշվին իրականացված շինարարության ծավալների համապատասխանաբար 2.4% և 5.5% աճերը: 2017 թվականի առաջին յոթ ամիսներին տնտեսությունում իրականացված շինարարության ծավալում խոշոր մասնաբաժին են ունեցել անշարժ գույքի հետ կապված (29.7%), տրանսպորտի (12.4%), էլեկտրականության, գազի, գոլորշու և լավորակ օդի մատակարարում (9.5%) և սպասարկման այլ ծառայություններ (9.4%) գործունեության տեսակներով իրականացված շինարարության ծավալները: 
Կանխատեսում. 2017 թվականին կանխատեսվում է շինարարության ճյուղի նվազման տեմպերի դանդաղում: Հաշվի առնելով 2017 թվականի միտումները և ՀՀ կառավարության կողմից վարվող ներդրումների ներգրավման քաղաքականությունը` ակնկալվում է, որ մինչև տարեվերջ ճյուղի նվազման տեմպը կդանդաղի և կկազմի շուրջ -3.0%: 
2018 թվականին ՀՀ կառավարության կողմից վարվող ներդրումների ներգրավման քաղաքականության արդյունքում ճյուղում կգրանցվի աճ: 2018 թվականին կանխատեսվում է շինարարության 3.0% աճ, ինչը հիմնականում պայմանավորված կլինի մասնավոր ներդրումների աճով:
Ծառայություններ և առևտուր
Ծառայությունների (ներառյալ առևտուրը) ոլորտում արձանագրված բարձր աճի տեմպերի միտումները պահպանվում են:  2016 թվականի ընթացքում մատուցված ծառայությունների (առանց առևտրի շրջանառության) 7.1% աճը հիմնականում պայմանավորված է եղել մշակույթ, զվարճություններ և հանգիստ (22.2%), տրանսպորտ (17.9%, հատկապես` ցամաքային տրանսպորտ), ինչպես նաև ֆինանսական և ապահովագրական (3.9%) գործունեության տեսակների հետ կապված ծառայությունների աճերով: 
2017 թվականին նախորդ տարվա համեմատ ծառայությունների աճի տեմպերն արագացել են: 2017 թվականի հունվար-հուլիս ամիսներին մատուցված ծառայությունների ծավալը 2016 թվականի համապատասխան ժամանակահատվածի համեմատ իրական արտահայտությամբ աճել է 11.8%-ով, ինչին հիմնականում նպաստել են ֆինանսական և ապահովագրական գործունեության, մշակույթ, զվարճություններ և հանգստի, տրանսպորտի, ինչպես նաև կացության և հանրային սննդի կազմակերպում ոլորտներում մատուցված ծառայությունների համապատասխանաբար` 20.8%, 11.8%, 15.8% և 18.8% աճերը: Ընդ որում՝ ճյուղի աճին նպաստել են նաև մյուս ենթաճյուղերը: 
Առևտրի շրջանառության ծավալների աճի միտումները ոչ միայն վերականգնվել, այլ նաև արձանագրում են բարձր ցուցանիշներ: 2016 թվականին առևտրի շրջանառությունն աճել է 1.0%-ով, ինչը պայմանավորված է եղել մեծածախ առևտրի և ավտոմեքենաների առևտրի շրջանառության ծավալների համապատասխանաբար 4.5% և 22.5% աճերով: Առևտրի շրջանառության աճին բացասաբար է ազդել մանրածախ առևտրի 2.6% նվազումը:
2017 թվականի հունվար-հուլիս ամիսներին առևտրի շրջանառությունը նախորդ տարվա նույն ժամանակաշրջանի համեմատ աճել է 12.2%-ով, ինչը պայմանավորված է եղել ինչպես մեծածախ, այնպես էլ մանրածախ առևտրի համապատասխանաբար` 20.2% և 5.7% աճերով: Առևտրի ծավալների աճը պայմանավորված է եղել ինչպես արտաքին ազդեցություններով (ատերկրից դրամական փոխանցումների աճով), այնպես էլ տնօրինվող եկամտի վերականգնմամբ և սպառողական վարկերի ծավալների աճով:
Կանխատեսում. 2018 թվականին ծառայությունների աճը համահունչ կլինի ՀՆԱ-ի աճին: Հաշվի առնելով ընթացիկ զարգացումները և 2017 թվականի աճի միտումները` մինչև տարեվերջ աճը կկազմի շուրջ 6.8%, իսկ 2018 թվականին ճյուղի աճը փոքր-ինչ կդանդաղի և կկազմի 4.3%:
Աշխատանքի շուկա
2016 թվականին գործազրկության մակարդակը նախորդ տարվա նկատմամբ նվազել է 0.5%-ով՝ կազմելով 18.0%: 2017 թվականի առաջին եռամսյակում նախորդ տարվա նույն ժամանակաշրջանի նկատմամբ ցուցանիշն աճել է՝ 18.3%-ից հասնելով 19.0%-ի: 2016 թվականին միջին ամսական անվանական աշխատավարձն աճել է 1.6%-ով, իսկ 2017 թվականի հունվար-հուլիսին նախորդ տարվա նույն ժամանակաշրջանի նկատմամբ այն աճել է 2.7%-ով[footnoteRef:11]՝ կազմելով 190’397 դրամ: Պետական հատվածի աշխատավարձի ցուցանիշը մնացել է անփոփոխ, իսկ մասնավոր հատվածինը՝ աճել է 3.7%-ով: Պետական և ոչ պետական հատվածներում միջին ամսական անվանական աշխատավարձերը կազմել են համապատասխանաբար` 160’499 դրամ և 227’076 դրամ: Իրական  աշխատավարձի աճը` 2017 թվականի հունվար-հուլիսին 0.5% միջին գնաճի պայմաններում, կազմել է 2.2%:  [11:  2017թ. աշխատավարձի վերաբերյալ ցուցանիշները նախնական են: Ներառված չեն փոքր և գերփոքր կազմակերպությունների ցուցանիշները: ] 

[bookmark: _Ref496703723][bookmark: _Toc500176056] Տնտեսության ճյուղերի տեսակարար կշիռները ՀՆԱ-ում 2014-2018թթ.

 

Ամփոփելով նշենք, որ 2018 թվականին տնտեսությունում արդյունաբերության մասնաբաժնի աճի միտումը կշարունակվի: Վերջին տարիներին ամբողջական առաջարկի ճյուղային կառուցվածքում արդյունաբերության և ծառայությունների մասնաբաժինները շարունակաբար աճել են: 2018 թվականին արդյունաբերության ճյուղի մասնաբաժինը կշարունակի աճել՝ կազմելով ՀՆԱ-ի շուրջ 17.7%-ը (տես՝ Գծապատկեր 2):
[bookmark: _Toc500177698]Համախառն պահանջարկ
Համախառն պահանջարկը պատկերացում է տալիս տնտեսությունում  եկամուտների ծախսման ուղղությունների վերաբերյալ: Համախառն պահանջարկը կազմված է ներքին և արտաքին պահանջարկներից: Ներքին պահանջարկը տեղեկատվություն է տալիս, թե ձևավորված եկամուտները ուղղվելու են սպառմանը, թե ներդրվելու են տնտեսության մեջ: Նշվածը հիմնականում բնութագրվում է պետական և մասնավոր հատվածների կողմից ստեղծված ընդհանուր եկամտում սպառման և ներդրումների մասնաբաժիններով, որոնք արտացոլվում են սպառում/ՀՆԱ և ներդրումներ/ՀՆԱ ցուցանիշներով: Իսկ արտաքին պահանջարկը տեղեկատվություն է տալիս գործընկեր երկրների կողմից մեր ապրանքների և ծառայությունների վրա կատարված ծախսումների մասին, որը բնութագրվում է զուտ արտահանման ցուցանիշով:
Սպառում
2016 թվականին վերջնական սպառումը իրական արտահայտությամբ նվազել է 0.5%-ով: Սպառման նվազումը պայմանավորված է եղել մասնավոր հատվածի սպառման ծախսերի նվազմամբ, որի վրա բացասական ազդեցություն է ունեցել ներհոսող դրամական փոխանցումների նվազումը: Մասնավոր սպառման նվազմանը ՀՀ կառավարությունն արձագանքել է խթանող հարկաբյուջետային քաղաքականության միջոցով, որի արդյունքում պետական սպառումն աճել է: 
2017 թվականի հունվար-հունիսին[footnoteRef:12]  վերջնական սպառումը իրական արտահայտությամբ աճել է շուրջ 4.5%-ով: 2017 թվականի առաջին կիսամյակում բնակչության տնօրինվող եկամտի աճի և առևտրի վերականգնման պայմաններում մասնավոր սպառումն իրական արտահայտությամբ աճել է 6.2%-ով: Պետական սպառումը նվազել է 4.3%-ով՝ պայմանավորված պետական պարտքի կայունացմանն ուղղված զսպող հարկաբյուջետային քաղաքականությամբ:  [12:  2017թ. համախառն պահանջարկի առաջին կիսամյակի ցուցանիշները ՀՀ ֆինանսների նախարարության գնահատականներն են:] 

Կանխատեսում. 2017-2018 թվականներին կանխատեսվում է վերջնական սպառման աճ: 2017 թվականին ակնկալվում է սպառման 5.7% իրական աճ՝ պայմանավորված մասնավոր սպառման աճով: 2018 թվականին տնտեսական աճի տեմպերի արագացման և տնօրինվող եկամտի աճի պայմաններում կանխատեսվում է սպառման 6.8% իրական աճ: Ընդ որում՝ վերջնական սպառումը կաճի և՛ մասնավոր և՛ պետական հատվածներում: 
Կապիտալ ներդրումներ
Կապիտալ ներդրումների հետճգնաժամային նվազման միտումը շարունակվել է 2016 թվականին: 2016 թվականին կապիտալ ներդրումները իրական արտահայտությամբ նվազել են 8.7%-ով, ինչը համահունչ է շինարարության նվազման միտումներին: Ընդ որում` նվազումը պայմանավորված է եղել մասնավոր հատվածի ներդրումների նվազմամբ, որին ՀՀ կառավարությունն արձագանքել է խթանող հարկաբյուջետային քաղաքականությամբ:
2017 թվականի հունվար-հունիսին կապիտալ ներդրումներն աճել են՝ պայմանավորված մասնավոր ներդրումների աճով: 2017 թվականի առաջին կիսամյակում կապիտալ ներդրումները նախորդ տարվա նույն ժամանակահատվածի նկատմամբ իրական արտահայտությամբ աճել են 2.1%-ով` պայմանավորված մասնավոր ներդրումների շուրջ 7.0% իրական աճով: Մասնավոր ներդրումների աճին նպաստել են արտահանելի հատվածում ներդրումների և տնտեսությունում պաշարների ավելացումը: Իսկ պետական ներդրումներն իրական արտահայտությամբ նվազել են 23.7%-ով:  
 Կանխատեսում. 2017-2018 թվականներին ՀՀ կառավարության կողմից վարվող ներդրումների ներգրավման քաղաքականության արդյունքում կանխատեսվում է ներդրումների աճ: 2017 թվականին ակնկալվում է ներդրումների 3.5% իրական աճ: 2018 թվականին կանխատեսվում է և՛ պետական, և՛ մասնավոր հատվածներում ներդրումային ակտիվության բարձրացում, ընդ որում՝ մասնավոր հատվածում կանխատեսվում է ավելի մեծ ներդրումային ակտիվություն: Արդյունքում սպասվում է ներդրումների շուրջ 6.3% իրական աճ:
Զուտ արտահանում[footnoteRef:13]  [13:  Այս բաժնում ներկայացված են արտահանման և ներմուծման իրական աճի ցուցանիշները:] 

Զուտ արտահանման հետճգնաժամային բարելավման միտումը շարունակվել է նաև 2016 թվականին, որին զգալիորեն նպաստել է արտահանման աճը: 2016 թվականին ապրանքների և ծառայությունների արտահանումն իրական արտահայտությամբ աճել է 19.1%-ով, իսկ ներմուծումը՝ 7.6%-ով: Արտահանման ծավալների աճը պայմանավորված է եղել հիմնական գործընկեր երկրներում պահանջարկի վերականգնմամբ: Ներմուծման աճը պայմանավորվել է բնակչության տնօրինվող եկամտի դանդաղ վերականգնմամբ և արտահանման աճով: 
2017 թվականի հունվար-հունիսին զուտ արտահանումը վատթարացել է՝ հիմնականում պայմանավորված ներմուծման բարձր աճով: 2017 թվականի հունվար-հունիսին ապրանքների և ծառայությունների արտահանման ծավալները նախորդ տարվա նույն ժամանակահատվածի համեմատ իրական արտահայտությամբ աճել են 14.9%-ով` պայմանավորված արտաքին պահանջարկի և արտահանման գնային մրցունակության բարելավմամբ: Մյուս կողմից, ապրանքների և ծառայությունների ներմուծումը իրական արտահայտությամբ աճել է 21.2%-ով, ինչը պայմանավորված է եղել տնօրինվող եկամտի իրական աճով:
Կանխատեսում.  2017 թվականին կանխատեսվում է արտահանման 14.0% և ներմուծման 16.9% իրական աճ: 2018թ. արտաքին պահանջարկի աճի պայմաններում կանխատեսվում է արտահանման 8.0% իրական աճ, իսկ տնօրինվող եկամտի աճի պայմաններում՝ ներմուծման շուրջ 7.8% իրական աճ: 
[bookmark: _Toc500176071]ՀՆԱ-ի ծախսային բաղադրիչների իրական աճերը, տոկոս
	
	2014
	2015
	2016
	2017*
	2018*

	
	փաստ.
	փաստ.
	փաստ.
	կանխ.
	կանխ.

	Սպառում
	0.7
	-6.2
	-0.5
	5.7
	6.8

	Ներդրումներ
	-3.0
	-1.2
	-8.7
	3.5
	6.3

	Արտահանում
	6.4
	4.9
	19.1
	14.0
	8.0

	Ներմուծում
	-1.0
	-15.1
	7.6
	16.9
	7.8

	Ընդամենը ՀՆԱ
	3.6
	3.2
	0.2
	4.3
	4.5



[bookmark: _Toc500176072]Ծախսային բաղադրիչների տեսակարար կշիռը ՀՆԱ-ի կազմում
	
	2014
	2015
	2016
	2017*
	2018*

	
	փաստ.
	փաստ.
	փաստ.
	կանխ.
	կանխ.

	Սպառում
	97.6
	91.2
	90.8
	90.1
	92.2

	Ներդրումներ
	20.9
	20.7
	18.4
	18.2
	18.4

	Զուտ արտահանում, այդ թվում`
	-18.5
	-12.1
	-9.6
	-11.0
	-11.1

	Արտահանում[footnoteRef:14] [14:  Ներառված են նաև ծառայությունները:] 

	28.6
	29.7
	33.1
	37.0
	37.4

	Ներմուծում
	47.0
	41.9
	42.7
	48.0
	48.5

	Ընդամենը ՀՆԱ
	100
	100
	100
	100
	100



Ամփոփելով նշենք, որ 2018 թվականին համախառն պահանջարկի շարժիչ է հանդիսանալու ներքին պահանջարկը՝ սպառման և ներդրումների մանաբաժինը ՀՆԱ-ում բարելավվելու է: Վերջին տարիներին համախառն պահանջարկի աճին հիմնականում նպաստել է արտաքին պահաջարկը՝ զուտ արտահանման բարելավման միջոցով: 2017-2018 թվականներին համախառն պահանջարկը կաճի ներքին պահանջարկի ավելացման շնորհիվ՝ պայմանավորված մասնավոր ներդրումների և մասնավոր սպառման աճերով, արդյունքում 2018 թվականին ՀՆԱ-ի կազմում կաճեն սպառման և ներդրումների կշիռները, համապատասխանաբար՝ 1.7 և 0.3 տոկոսային կետերով:
[bookmark: _Toc500177699]Գնային փոփոխականներ
Գների մակարդակը տնտեսության մեջ բնութագրվում է սպառողական գների ինդեքսով (ՍԳԻ) կամ ՀՆԱ դեֆլյատորով, իսկ դրանց փոփոխությունները ցույց են տալիս տնտեսությունում նկատվող գնաճի կամ գնանկման միտումները: ՍԳԻ-ն ցույց է տալիս ՀՀ սպառողական շուկայում որոշակի քանակությամբ ապրանքների (ներառյալ` ներմուծված) և ծառայությունների գների վարքագիծը, իսկ ՀՆԱ դեֆլյատորը` միայն մեր տնտեսությունում ստեղծված ապրանքների և ծառայությունների գների վարքագիծը:
Վերջին տարիների միտումները, ընթացիկ իրավիճակը և կանխատեսումները
2016 թվականին ՀՀ ԿԲ կողմից վարվող դրամավարկային քաղաքականությունը բնութագրվում է ընդլայնող ուղղվածությամբ: ՀՀ ԿԲ-ն այս ժամանակահատվածում թուլացրել է դրամավարկային պայմանները` նվազեցնելով վերաֆինանսավորման տոկոսադրույքը 2.5 տոկոսային կետով՝ ակնկալելով նպաստել գնաճի ցուցանիշի կայունացմանն (4±1.5) ու համախառն պահանջարկի ընդլայնմանը:   
2016 թվականին ՀՀ սպառողական շուկայում միջավայրը գնանկումային է եղել: Դեկտեմբեր ամսին 12 ամսյա գնաճը կազմել է -1.1 տոկոս, իսկ միջին գնաճը՝ -1.4 տոկոս: Գնանկմանը հիմնականում նպաստել են ներքին թույլ պահանջարկը և միջազգային շուկաներում որոշ ապրանքների գծով ձևավորված ցածր գների մակարդակը:
2017թ-ի առաջին եռամսյակում պահպանվել է նախորդ տարվա գնանկումային միջավայրը, որն աստիճանաբար մեղմվել է և չեզոքացել արդեն ապրիլ ամսից՝ փոխվելով գնաճայինի: 2017թ-ի հունվար-հուլիս ամիսներին միջին գնաճը կազմել է 0.5 տոկոս, իսկ 12 ամսյա գնաճը հուլիսին՝ 0.9 տոկոս: Գնանկումային միջավայրի չեզոքացմանն ու գնաճի վերականգմանը նպաստել են  վերականգնվող ներքին և արտաքին պահանջարկը:
Կանխատեսում. 2017 թվականին մինչև տարեվերջ գնաճը կշարունակվի ընդլայնվել՝ ձևավորվելով տատանման թույլատրելի միջակայքի ստորին հատվածում, իսկ միջնաժամկետ հատվածում կկայունանա նպատակային ցուցանիշի շուրջ[footnoteRef:15]:   [15:  Տես ՀՀ ԿԲ-ի Դրամավարկային քաղաքականության 2017թ.երկրորդ եռամսյակի ծրագրում:] 

 ՀՆԱ դեֆլյատոր: 2016 թվականին ՀՆԱ ինդեքս դեֆլյատորի աճը կազմել է 0.5%: ՀՆԱ դեֆլյատորի աճին հիմնականում նպաստել էր ծառայությունների դեֆլյատորի աճը: 
2017 թվականի վեց ամիսների տվյալներով ՀՆԱ դեֆլյատորը աճել է 0.8%-ով, որին հիմնականում նպաստել է արդյունաբերության դեֆլյատորի աճը: Դեֆլյատորի զարգացումները համահունչ են եղել տարվա ընթացքում ՍԳԻ-ի զարգացման միտումներին, իսկ  ՀՆԱ դեֆլատորին նվազման ուղղությամբ նպաստել են ծառայությունների, գյուղատնտեսության և շինարարության դեֆլյատորների 0.2, 0.5 և 2.4% նվազումները: 
Կանխատեսում. Մինչև տարեվերջ, կանխատեսվում է ՀՆԱ դեֆլյատորի 2.1% աճ, իսկ 2018 թվականին այն կկազմի շուրջ 3.5%, որը պայմանավորված կլինի ինչպես ՍԳԻ վերականգնմամբ, այնպես էլ արտահանվող հումքային ապրանքների գների աճով:
Ֆինանսական շուկա
Այս բաժնում կներկայացվեն ֆինանսական շուկաները բնութագրող երկու հիմնական` ֆինանսական միջնորդության և ֆինանսական շուկայում ձևավորված տոկոսադրույքների ցուցանիշները: 
Ֆինանսական միջնորդության մակարդակը բնութագրում է ֆինանսական ինստիտուտների (բանկեր, վարկային կազմակերպություններ, ներդրումային ընկերություններ և այլն) ակտիվներն ու պարտավորությունները` ձևավորված սուբյեկտների խնայողությունները միավորելու և ներդրումների վերածելու նպատակով:
Ֆինանսական շուկայում ձևավորված տոկոսադրույքներն ազատ մրցակցության պայմաններում ցույց են տալիս փողի գինը` հաշվի առած ֆինանսական շուկայի մասնակիցների կողմից գնահատվող տարբեր ռիսկերի աստիճանը: Գնաճի տրված մակարդակի պայմաններում, եթե տոկոսադրույքները բարձր են, ապա ռիսկայնության աստիճանը բարձր է կամ հակառակը: Այսինքն`  ֆինանսական շուկայի միջոցով կարգավորվում է փողի նկատմամբ առաջարկը և պա-հանջարկը (փողի զանգված, փողի բազա) և դրա գինը (բանկային տոկոսադրույք) տնտեսական գործունեություն ծավալողների համար: 
Դրամավարկային հատված և ֆինանսական շուկա 
2016 թվականին փողի բազան աճել  է 13.1%-ով: Ընդ որում` ԿԲ-ից դուրս կանխիկ դրամը աճել է 10.1%-ով (նպաստումը փողի բազայի աճին կազմել է 4.5 տոկոսային կետ), ՀՀ դրամով թղթակցային հաշիվները նվազել 2.3%-ով, իսկ արտարժույթով հաշիվներն աճել 40%-ով (նպաստումը համապատասխանաբար -0.8 և 7.9 տոկոսային կետ): 2017թ-ի հուլիսին փողի բազայի 12 ամսյա աճը կազմել է 14.3%, ընդ որում՝ արտարժույթով թղթակցային հաշիվներն աճել են 58.6%-ով, ԿԲ-ից դուրս կանխիկ դրամը 15.1%-ով, իսկ դրամով թղթակցային հաշիվները նվազել են 6.4%-ով(նպաստումերն աճին համապատասխանաբար 8, 7.3 և -2.4 տոկոսային կետ):  
2016 թվականին փողի զանգվածն աճել է 17.5%-ով: Ընդ որում, զուտ արտաքին ակտիվների աճը կազմել է 31.3%, իսկ զուտ ներքին ակտիվներինը` 11.3%: 2016 թվականին փողի զանգվածի աճը պայմանավորվել է հիմնականում ՀՀ դրամով ավանդների աճով, որի նպաստումը կազմել է 9 տոկոսային կետ: Արտարժույթով ավանդները փողի զանգվածի աճին նպաստել են 6, իսկ շրջանառությունում կանխիկը՝ 2.4 տոկոսային կետով: 
2017 թվականի հուլիսին փողի զանգվածի 12 ամսյա հավելաճի տեմպը կազմել է 17.5 տոկոս, և վերջինիս ամենամեծ նպաստումը կրկին ունեցել են դրամով ավանդները՝ 9.8 տոկոսային կետ, իսկ արտարժույթով ավանդների և շրջանառությունում կանխիկի նպաստումը համապատասխանաբար կազմել է 4.7 և 3 տոկոսային կետ:   

2016 թվականին ՀՀ բանկային համակարգի ներգրաված ավանդների ծավալն աճել է 23.7%, որին 13.4 տոկոսային կետով նպաստել է դրամային ավանդների, և 10.3 տոկոսային կետով` արտարժութային ավանդների աճը: 2017թ-ի հուլիսին ավանդների ծավալի 12 ամսյա աճի տեմպը 2016թ-ի կազմել է 21.6%, որին դրամային ավանդների նպաստումը կազմել է 12.8, իսկ արտարժույթով ավանդներինը՝ 8.7%:
2016 թվականին ՀՀ բանկային համակարգի տրամադրած վարկերի ծավալն աճել է 14.9%, որին 8.2 տոկոսային կետով նպաստել է դրամային վարկերի, 6.8 տոկոսային կետով` արտարժութային վարկերի աճը: Վարկերի աճին հիմնականում դրականորեն են նպաստել արդյունաբերության, սպասարկման ոլորտի և սպառողական վարկերի աճերը, իսկ առևտրի ոլորտին և շինարարությանը տրամադրված վարկերը նվազել են` բացասաբար նպաստելով վարկերի աճին:  2017թ-ի հուլիսին վարկերի ծավալի 12 ամսյա աճը կազմել է 13.8%, որին դրամային վարկերի նպաստումը կազմել է 8.9, իսկ արտարժութային վարկերի նպաստումը՝ 4.9 տոկոսային կետ:
2016 թվականի ընթացքում դոլարայնացման մակարդակը նվազել է: Արտարժութային ավանդներ/ընդամենը ավանդներ հարաբերակցությունը տարեվերջին 2015թ-ի նկատմամբ նվազել է 5 տոկոսային կետով՝ կազմելով 65%: Միտումը շարունակվել է նաև 2017թ-ի հունվար-հուլիս ամիսներին, և ժամանակաշրջանի վերջում հարաբերակցությունը կազմել է 62.2%՝ նվազելով ևս 2.8 տոկոսային կետով:
2016 թվականին ավանդների և վարկերի տոկոսադրույքները նվազման միտումներ են դրսևորել, ինչը շարունակվել է նաև 2017թ-ի հունվար-հուլիսին: 2016 թվականին դրամային ավանդների (մինչև մեկ տարի ժամկետով) միջին տարեկան տոկոսադրույքը կազմել է 11.6%՝ նախորդ տարվա համեմատ նվազելով 2.5 տոկոսային կետով: ՀՀ դրամով վարկավորման (մինչև մեկ տարի ժամկետով) միջին տարեկան տոկոսադրույքը կազմել է 17.4%՝ նվազելով 0.2 տոկոսային կետով: Արտարժույթով ավանդների (մինչև մեկ տարի ժամկետով) միջին տարեկան տոկոսադրույքը 2016 թվականին կազմել է 5.3%՝ նախորդ տարվա համեմատ նվազելով 0.4 տոկոսային կետով: Արտարժույթով վարկավորման (մինչև մեկ տարի ժամկետով) միջին տարեկան տոկոսադրույքը կազմել է 9%՝ նվազելով 1.3 տոկոսային կետով: 2017թ-ի հունվար-հուլիսին դրամային ավանդների տոկոսադրույքները նախորդ համադրելի ժամանակաշրջանի նկատմամբ նվազել են 2.9, իսկ արտարժութային ավանդներինը՝ 1.4 տոկոսային կետով՝ կազմելով համապատասխանաբար 9.2% և 4.1%: Նույն ժամանակահատվածում դրամով վարկերի տոկոսադրույքները նվազել են 2.7, իսկ արտարժութային վարկերինը՝ 0.8 տոկոսային կետով, և կազմել համապատասխանաբար 15.3% և 8.3%:
[bookmark: _Toc500176059]Վարկերի և ավանդների ծավալների աճ (նախորդ տարվա նույն ժամանակահատվածի նկատմամբ, %) և տոկոսադրույքներ[footnoteRef:16],  [16:  Ավանդների և վարկերի մինչև մեկ տարի ժամկետայնությամբ, դրամով և արտարժույթով միջին կշռված տոկոսադրույքներ] 



Շուկայական տոկոսադրույքների նվազմանը զուգընթաց, վարկերի և ավանդների տոկոսադրույքների սպրեդը[footnoteRef:17]  2016թ-ին, մնացել է նույն մակարդակին, իսկ 2017թ-ի հունվար-հուլիս ամիսներին աճել է: Սպրեդը 2016 թվականին  2015 թվականի համեմատ չի փոխվել` կազմելով շուրջ 4.5 տոկոսային կետ: 2017թ-ի հունվար-հուլիսին միջին սպրեդը նախորդ համադրելի ժամանակաշրջանի նկատմամբ աճել է 0.5 տոկոսային կետով և կազմել 4.9 տոկոսային կետ: [17:  Արտարժույթով և դրամով միջին կշռված մինչև 1 տարի ժամկետով տոկոսադրույքների ամսական միջին սպրեդը] 

Ամփոփելով նշենք, որ ֆինանսական շուկայում տոկոսադրույքների, այդ թվում առևտրային բանկերի կողմից տրամադրված վարկավորման տոկոսադրույքների նվազումն ուղեկցվել է վարկավորման ծավալների աճի միտումներով՝ դրական նպաստում ունենալով տնտեսական ակտիվությանը:
[bookmark: _Toc500177700]Վճարային հաշվեկշիռ
Հայաստանի արտաքին տնտեսական գործունեության արդյունքում տեղի են ունենում տնտեսական հոսքեր դեպի հանրապետություն և հակառակ ուղղությամբ: Այդ հոսքերը արտացոլվում են երկրի վճարային հաշվեկշռում: Վճարային հաշվեկշիռը բաղկացած է երկու հիմնական բաժիններից.
ընթացիկ հաշիվ (ցույց է տալիս ոչ ռեզիդենտների հետ իրականացվող իրական գործարքները` ներմուծում, արտահանում, տրանսֆերտներ և գործոնային եկամուտներ),
կապիտալի և ֆինանսական հաշիվ (ցույց է տալիս ոչ ռեզիդենտների հետ ֆինանսական բնույթի գործարքները (կապիտալի ներհոսքն ու արտահոսքը)):
Ընթացիկ հաշվի հաշվեկշիռը ՀՆԱ-ի նկատմամբ կարևոր ցուցանիշ է` տնտեսության արտաքին կայունության և արտաքին աշխարհի հետ հարաբերությունների վերլուծության տեսանկյունից: Արտաքին աշխարհի հետ հարաբերություններում Հայաստանը համարվում է փոքր և բաց տնտեսություն ունեցող երկիր, ինչը նշանակում է, որ տնտեսական հոսքերի շարժը դեպի երկիր և երկրից դուրս հնարավորինս ազատականացված է: Դրա հետ մեկտեղ փոքր բաց տնտեսություններին հատկանշական է բարձր զգայունությունը համաշխարհային տնտեսության զարգացումներից (միջազգային բորսաներում գնանշվող ապրանքների գներ, գործընկեր երկրների տնտեսական զարգացում, համաշխարհային տնտեսության զարգացման միտում և այլն): Ուստի այս բաժնում կներկայացվի ընթացիկ հաշվի վրա ազդող հիմնական գործոնների փոփոխության դինամիկան վերջին տարիներին և ապագայում ակնկալվող զարգացումները, իսկ բյուջեի ծրագրի տեսանկյունից արտաքին աշխարհից եկող հնարավոր ռիսկերը կներկայացվեն հաջորդ բաժիններում:
Ընթացիկ հաշիվ[footnoteRef:18]  [18:  Ըստ ՀՀ վճարային հաշվեկշռի (արտահանումը և ներմուծումը ՖՕԲ գներով):] 

Շարունակվել է նախորդ տարիներին ձևավորված ընթացիկ հաշվի պակասուրդի կրճատման դրական միտումը. 2016 թվականին այն կազմել է ՀՆԱ-ի 2.3%-ը՝ 0.3 տոկոսային կետով բարելավելով 2015 թվականի մակարդակը: Ընթացիկ հաշվի պակասուրդի նվազմանը հիմնականում նպաստել է ապրանքների արտահանման երկնիշ աճը (16.4%), որը առաջանցիկ էր՝ համախառն ազգային տնօրինվող եկամտի թույլ վերականգնման պայմաններում տեղի ունեցած ներմուծման համեստ աճի (0.9%) համեմատ: Արտահանման ծավալների աճը հիմնականում պայմանավորված էր գործընկեր երկրներում, մասնավորապես՝ տարածաշրջանային երկրներում, պահանջարկի որոշակի վերականգնմամբ: Տարվա արդյունքներով Հայաստան ներհոսող տրանֆերտների և գործոնային զուտ եկամուտների նվազումը (23%-ով) բացասական է ազդել ընթացիկ հաշվի պակասուրդի մակարդակի վրա, որը այնուհանդերձ, արտահանման ծավալների զգալի աճի հաշվին չեզոքացվել է:
2017 թվականի ընթացիկ տվյալներով դրամական փոխանցումների ներհոսքի աճի միտումը վերականգնվել է՝ որոշ չափով մեղմելով ընթացիկ հաշվի վրա արտահանման համեմատ ներմուծման առաջանցիկ աճի արդյունքում առևտրային հաշվեկշռի բացասական ազդեցությունը:
Կանխատեսում. Ակնկալվում է, որ 2017 թվականին ՀՆԱ-ի նկատմամբ ընթացիկ հաշվի պակասուրդը կկազմի մոտ 3.2%, իսկ 2018 թվականին այն կխորանա՝ կազմելով 3.6%: Ընդ որում՝ կանխատեսվում է, որ 2018 թվականին դրամական փոխանցումների աճի տեմպը կդանդաղի, իսկ ծավալները դեռևս զիջելու են հետճգնաժամային տարիների դրամական փոխանցումների միջին մակարդակը: Ապրանքների և ծառայությունների արտահանման առաջանցիկ աճը դրական կազդի երկրի վճարային հաշվեկշռի ձևավորմանը, այնուհանդերձ՝ ապրանքների և ծառայությունների ներմուծման աճը՝ մոտ լինելով արտահանման աճին՝ կնպաստի ընթացիկ հաշվի բացասական պակասուրդի խորացմանը:
[bookmark: _Toc500176060] Ընթացիկ հաշվի պակասուրդ/ՀՆԱ
 
  
Արտաքին առևտուր[footnoteRef:19] [19:  Արտաքին առևտրի վիճակագրությունը ըստ բեռնամաքսային հայտարարագրերի (ներմուծում՝ ՍԻՖ գներով):] 

2016 թվականին նախորդ տարվա համեմատ արձանագրվել է ՀՀ արտաքին ապրանքաշրջանառության աճ` 7.2%-ով: Տեղի է ունեցել ինչպես արտահանման, այնպես էլ ներմուծման դոլարային արտահայտությամբ ծավալների աճ. արտահանումն աճել է 20.6%-ով` կազմելով 1791.7 մլն դոլար, իսկ ներմուծումն աճել է 1.1%-ով` կազմելով 3273.5 մլն դոլար: 
Արտաքին ապրանքաշրջանառությունը 2017 թվականի առաջին ութ ամիսների արդյունքներով նախորդ տարվա համեմատ աճել է 24.4%-ով (3880.6 մլն ԱՄՆ դոլար): Ընթացիկ տարվա հունվար-օգոստոս ամիսներին տեղի է ունեցել դոլարային արտահայտությամբ արտահանման ծավալների 21.7% աճ և ներմուծման ծավալների 26% աճ: Ապրանքների գծով արտաքին առևտրի բացասական մնացորդը (արտահանումը և ներմուծումը հաշվարկված ՖՕԲ գներով)՝ աճելով նախորդ տարվա համեմատ, կազմել է մոտ 643.7 մլն ԱՄՆ դոլար (տարվա յոթ ամիսներին), ինչը պայմանավորված էր ներմուծման առաջանցիկ աճով:
Ներմուծում
2016 թվականին արձանագրվել է ներմուծման ցածր աճ, ինչը հիմնականում պայմանավորված էր բնակչության իրական տնօրինվող եկամուտների ցածր մակարդակի պայմաններում ներքին թույլ պահանջարկով: 2016 թվականի դոլարային արտահայտությամբ ներմուծման աճը (1.1%) հիմնականում պայմանավորվել է «Մանածագործական իրեր» և ներդրումային բնույթ ունեցող «Մեքենաներ, սարքավորումներ և մեխանիզմներ» ապրանքախմբերով (համապատասխանաբար՝ 1.9 և 1.7 տոկոսային կետ): Նշանակալի էր նաև «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» ապրանքախմբի դրական նպաստումը (1.3 տոկոսային կետ), որը միջանկյալ սպառման բնույթ ունի՝ ներմուծվում է վերամշակման և հետագայում արտահանման նպատակով: Ներմուծման կառուցվածքում ամենամեծ (17.8%) կշիռ ունեցող «Հանքահումքային արտադրանք» ապրանքախումբը ներմուծման աճի վրա բացասական է ազդել 1.7 տոկոսային կետով, ինչը հիմնականում պայմանավորված էր հումքային ապրանքների գների նվազմամբ: 
2017 թվականի հունվար-հուլիս ամիսներին դոլարային արտահայտությամբ ներմուծման ծավալների աճը կազմել է 28.5%, ընդ որում՝ աճ է արձանագրվել բոլոր հիմնական ապրանքախմբերով: Աճի ամենաբարձր` 4.9 տոկոսային կետը պայմանավորվել է «Մեքենաներ, սարքավորումներ և մեխանիզմներ» ապրանքախմբով: Ներմուծման աճին նպաստել են նաև «Հանքահումքային արտադրանք» և «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» ապրանքախմբերը (3.4 և 3.0 տոկոսային կետերով): Նշանակալի էր նաև «Քիմիայի և դրա հետ կապված արդյունաբերության ճյուղերի արտադրանք» ապրանքախմբի (հիմնականում դեղամիջոցներ) աճը (4.6 տոկոսային կետ):
Ըստ ապրանքների լայն տնտեսական դասակարգման[footnoteRef:20]  ընթացիկ տարվա յոթ ամիսների ներմուծման աճին նպաստել են. «Միջանկյալ սպառման ապրանքները» (14 տոկոսային կետով), «Վերջնական սպառման ապրանքները» (9.4 տոկոսային կետով), «Կապիտալ ապրանքները» (3.9 տոկոսային կետով) և «Մարդատար ավտոմեքենաները» (1.1 տոկոսային կետով): [20:  Ապրանքների լայն տնտեսական դասակարգմամբ (BEC) խմբավորումները` ՀՀ ֆինանսների նախարարության գնահատականներն են:] 

Կանխատեսում. Հաշվի առնելով ընթացիկ զարգացումները ակնկալվում է, որ մինչև տարեվերջ դոլարային արտահայտությամբ ապրանքների ներմուծման առաջանցիկ աճը արտահանման աճի համեմատ կպահպանվի և աճը կկազմի մոտ 20%: 2018 թվականին ներմուծման անվանական արժեքով աճը կկազմի շուրջ 10%՝ զիջելով արտահանմանաճին: 


Արտահանում
2016 թվականին արձանագրվել է արտահանման 20.6% աճ (դոլարային արտահայտությամբ), ինչը հիմնականում պայմանավորված էր տարածաշրջանային երկրներում պահանջարկի վերականգնմամբ և արտահանվող ապրանքների գնային մրցունակության բարձրացմամբ: ՀՀ արտահանման ծավալները զգալի աճել են դեպի ԵԱՏՄ անդամ պետություններ՝ կրելով հիմնական գործընկեր երկրների տնտեսական զարգացումների ազդեցությունները: Արտահանման աճին հիմնականում նպաստել են «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» (9.6 տոկոսային կետ), «Պատրաստի սննդի արտադրանք» (6.1 տոկոսային կետ) և «Բուսական ծագման արտադրանք» (2.1 տոկոսային կետ) «Մանածագործական իրեր» (1.9 տոկոսային կետ) ապրանքախմբերը: Արտահանման աճը մեծ մասամբ զսպել են «Ոչ թանկարժեք մետաղներ և դրանցից պատրաստված իրեր» և «Հանքահումքային արտադրանք» ապրանքախմբերը (յուրաքանչյուրը 0.4 տոկոսային կետով), ինչը հիմնականում պայմանավորվել է միջազգային շուկաներում մետաղների գների նվազմամբ: 
2017 թվականի առաջին յոթ ամիսների տվյալներով ՀՀ արտահանումն աճել է 21.6%-ով` կազմելով 1185.1 մլն ԱՄՆ դոլար: Աճին դրական են նպաստել «Հանքահումքային արտադրանք» և «Ոչ թանկարժեք մետաղներ և դրանցից իրեր» ապրանքախմբերը (11.1 և 3.4 տոկոսային կետերով), ինչը հիմնականում պայմանավորվել է միջազգային շուկաներում մետաղների գների աճով: Արտահանման աճին նպաստել են նաև «Պատրաստի սննդի արտադրանք» (7.3 տոկոսային կետ), ինչպես նաև «Մանածագործական իրեր» (1.2 տոկոսային կետ) ապրանքախմբերը: Արտահանման մեջ մեծ կշիռ ունեցող «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» ապրանքախմբի  ազդեցությունը արտահանման աճի վրա բացասական էր[footnoteRef:21]  (3.4 տոկոսային կետ): [21:  Հիմնականում պայմանավորվել է խմբում ներառված` «Այլ արտադրատեսակներ թանկարժեք մետաղներից կամ թանկարժեք մետաղներով երեսապատված մետաղներից» ապրանքատեսակի նախորդ տարվա առաջին կիսամյակի ընթացքում մեծ ծավալներով արտահանման մեկանգամյա բազային ազդեցությամբ:] 

Կանխատեսում. 2017 թվականի ընթացիկ զարգացումների, համաշխարհային շուկայում մետաղների գների աճի և գործընկեր երկների տնտեսական ակտիվության վերականգնման պայմաններում ակնկալվում է դոլարային արտահայտությամբ 17.6% (անվանական արժեքով) արտահանման աճ: 2018 թվականին` գործընկեր երկրների տնտեսական աճին և ՀՀ կառավարության կողմից տնտեսության արտահանելի ոլորտում վարվող քաղաքականության ուղղությանը համահունչ, կանխատեսվում է արտահանման շուրջ 11.5% աճ (դոլարային արտահայտությամբ): 


Գործընկեր երկրներ
Համաշխարհային տնտեսություն աճի տեմպերի արագացումը շարունակվում է, սակայն դեռևս գոյություն ունեն գլոբալ աճի նվազման ուղղությամբ որոշ ռիսկեր (հիմնականում՝ միջին ժամկետում), իսկ երկրների նպաստումները ընդհանուր աճին` անորոշություններով պայմանավորված, պարբերաբար վերանայվում են, ինչն իր հետքն է թողնում Հայաստանի զարգացումների վրա: Լինելով փոքր և բաց տնտեսություն, Հայաստանը արագ է արձագանքում գործընկեր երկրներից եկող ազդակներին: Դեռևս ոչ լիովին վերականգնելով իր տնտեսական ներուժը համաշխարհային ֆինանսական ճգնաժամից հետո, Հայաստանը ենթարկվեց մեկ այլ արտաքին ցնցման. նավթի գների կտրուկ անկումը մեծ ազդեցություն ունեցավ հիմնական գործընկեր` Ռուսաստանի վրա, զուգահեռ նվազեցին պղնձի համաշխարհային գները՝ 2016 թվականի վերջին զիջելով 2009 թվականի ֆինանսական ճգնաժամի գների մակարդակը: Արդյունքում, մակրոտնտեսական ազդեցության տարբեր խողովակների միջոցով երկրի տնտեսական իրավիճակը էլ ավելի վատթարացավ. միաժամանակ կրճատվեցին և Ռուսաստանից ներհոսող դրամական փոխանցումների ծավալը (2016թ-ին` մոտ 11%-ով), և Ռուսաստանի կողմից կատարված ներդրումները, որոնց 2016 թվականի զուտ հոսքերը[footnoteRef:22]  բացասական էին (շուրջ 108 մլն ԱՄՆ դոլարով[footnoteRef:23], այդ թվում ուղղակի ներդրումների՝ մոտ 55 մլն ԱՄՆ դոլարով): Նշված տնտեսական միտումներով և տարածաշրջանային ռիսկերով (ՌԴ-ի տնտեսական անկումը և դանդաղ վերականգնման սպասումները) պայմանավորված արտարժույթի ներհոսքը դեպի հանրապետություն դանդաղեց` նպաստելով նաև տնօրինվող եկամուտների և ՀՀ տնտեսական աճի դանդաղմանը: [22:  Զուտ հոսքերը հաշվետու ծամանակահատվածում օտարերկրյա ներդրումների գծով ստացումների և մարումների տարբերություններն են:]  [23:  Ներդրումների զուտ հոսքերը վերահաշվարկվել են ԱՄՆ դոլարի` օգտագործելով 2016 թվականի միջին փոխարժեքը (480.49):] 

Ներմուծման աշխարհագրական կառուցվածքը. 
2016 թվականին երկրի թույլ սպառողական պահանջարկը հիմնականում բավարարվել է հետևյալ գործընկեր երկրներից ներմուծման հաշվին` Ռուսաստան (նպաստումը` 1.3 տոկոսային կետ, ներմուծվում է հիմնականում. հանքային վառելանյութեր, նավթ և նավթամթերք, բիտումային միջոցներ, մոմանյութեր, հացահատիկներ), Չինաստան (1.3, էլեկտրական մեքենաներ և սարքավորումներ, ձայնագրող ապարատներ և դրանց մասեր, միջուկային ռեակտորներ, կաթսաներ, սարքավորումներ և մեխանիկական մասեր, տրիկոտաժե հագուստ և հագուստի պարագաներ, բացի մեքենայական կամ ձեռքի գործվածքով), որոնք ապահովել են 2016 թվականի ընդհանուր ներմուծման 1.1% աճի 2.6 տոկոսային կետը: 
2017 թվականի յոթ ամիսների արդյունքներով ներմուծման 28.5% աճին հիմնականում նպաստել են Ռուսաստանը` 7.7, Չինաստանը՝ 4.1 և Կանադան` 3.7 տոկոսային կետերով: Նախորդ տարվա համապատասխան ժամանակահատվածի համեմատ ԵԱՏՄ և ԵՄ երկրներ կշիռները ընդհանուր ներմուծման մեջ կրճատվել են 0.1 և 2.1 տոկոսային կետերով, իսկ Այլ երկրների կշիռը աճել է 2.9 տոկոսային կետով:
Արտահանման աշխարհագրական կառուցվածքը.
2016 թվականի ՀՀ արտահանման աճի շուրջ 17.4 տոկոսային կետը ապահովել են Հայաստանյան ապրանքների նկատմամբ հիմնական պահանջարկը ներկայացնեող հետևյալ երկրները. Ռուսաստան` 8.7, Բուլղարիա` 4.9, Արաբական Միացյալ Էմիրություններ` 3.7, Շվեյցարիա՝ 2.4 և Կանադա՝ 2.1 տոկոսային կետերով: Մյուս կողմից արտահանման աճին հակազդել է հիմնականում Չինաստան արտահանվող ծավալների կրճատումը` 4.6 տոկոսային կետերով: Նշված երկրներ արտահանվող հիմնական ապրանքատեսակներն են` ոգելից և ոչ ոգելից ըմպելիքներ և քացախ, հանքաքար, խարամ և մոխիր, բնական կամ արհեստական մարգարիտ, թանկարժեք կամ կիսաթանկարժեք քարեր, թանկարժեք մետաղներ, ալյումին և իրեր դրանից և այլ ապրանքներ: 
2017 թվականի հունվար-հուլիս ամիսների ընթացքում նախորդ տարվա համապատասխան ժամանակաշրջանի համեմատ ՀՀ արտահանման 21.6% աճի 25.2 տոկոսային կետը ապահովել են հետևյալ հիմնական գործընկեր երկները՝ Շվեցարիա՝ 11.8, Բուլղարիա՝ 7.1 և Ռուսաստան՝ 6.3 տոկոսային կետերով: Նախորդ տարվա համապատասխան ժամանակահատվածի համեմատ ԵԱՏՄ և ԵՄ երկրներ կշիռները ընդհանուր արտահանման մեջ աճել են 1.3 և 2.4 տոկոսային կետերով, իսկ Այլ երկրների կշիռը նվազել է 3.4 տոկոսային կետով:
2016 թվականին ՀՀ արտաքին առևտրի աշխարհագրությունը փոխվել է ի օգուտ ԵԱՏՄ երկրների: Արտահանման և ներմուծման նշված միտումների արդյունքում հիմնական գործընկեր երկրների կազմը գրեթե չի փոփոխվել, մինչդեռ ըստ աշխարհագրական կառուցվածքի արտաքին առևտրի կշիռները փոխվել են` ԵԱՏՄ և Այլ երկրների մասնաբաժինների աճի ուղղությամբ, մասնավորապես՝ 2016 թվականի արտաքին առևտրաշրջանառության 30.1%-ը բաժին է ընկել ԱՊՀ (որից 27.7%-ը՝ ԵԱՏՄ), 24.1%-ը` ԵՄ և 45.8%-ը Այլ երկրներին: ԵԱՏՄ երկների կշիռը նախորդ տարվա նկատմամբ աճել է 1.8 տոկոսային կետով, ինչը հիմնականում պայմանավորվել է դեպի այդ երկներ արտահանման 53.7% աճով (հիմնականում՝ Ռուսաստան): 2016 թվականին ՀՀ խոշոր յոթ առևտրային գործընկեր երկրների շրջանակում ընդգրկված էին Չինաստանը (առևտրաշրջանառության 9%), Գերմանիան (6.4%), Իրանը (4.7%), Վրաստանը (4.8%), Իտալիան (3.2%), ԱՄՆ-ն (2.4%), ինչպես նաև ԵԱՏՄ երկրներից՝ Ռուսաստանը (26.8%): 
[bookmark: _Toc500177701]Փոխարժեք
	ԱՄՆ դոլարի նկատմամբ ՀՀ դրամի փոխարժեքի արժեզրկման տեմպը դանդաղում է: Վերջին տարիների ընթացքում ԱՄՆ դոլարի նկատմամբ ՀՀ դրամի փոխարժեքը շարունակաբար արժեզրկվել է: 2016 թվականին փոխարժեքը շարունակել է արժեզրկվել, սակայն ավելի դանդաղ տեմպերով` նախորդ տարվա միջինի նկատմամբ արժեզրկվելով 0.5%-ով, որին հիմնականում նպաստել են համաշ-խարհային տնտեսության և տարածաշրջանային զարգացումները:
Համաշխարհային, տարածաշրջանային և ներքին տնտեսության զարգացումների ներքո 2017 թվականի առաջին չորս ամիսներին ԱՄՆ դոլարի նկատմամբ ՀՀ դրամը փոքր ինչ արժևորված էր, այնուհանդերձ՝ արժևորումն ունեցել է դանդաղման միտում, իսկ սկսած մայիս ամսից` փոխարինվել է արժեզրկմամբ: Ընթացիկ տարվա հունվար-հուլիս ամիսներին միջին փոխարժեքը նախորդ տարվա նույն ժամանակահատվածի նկատմամբ արժեզրկվել է 0.2%-ով` կազմելով 483.78 դրամ 1 ԱՄՆ դոլարի դիմաց:
Իրական արդյունավետ արտահայտությամբ ՀՀ դրամը արժեզրկվում է` դրական ազդելով երկրի ընթացիկ հաշվի ձևավորմանը: ՀՀ ազգային արժույթը ոչ միայն դոլարի, այլ նաև արտաքին առևտրի տեսանկյունից առավել կարևոր մի քանի արժույթներից բաղկացած «զամբյուղի» նկատմամբ (անվանական արդյունավետ փոխարժեք[footnoteRef:24]) ընթացիկ տարվա առաջին յոթ ամիսներին նախորդ տարվա համապատասխան ժամանակահատվածի համեմատ արժեզրկվել է մոտ 0.1%-ով, ինչը նշանակում է, որ ՀՀ դրամը արժեզրկվել է հիմնական արժույթների միավորված գնի համեմատ, ընդ որում վերոնշյալ «զամբյուղում» ընդգրկված մնացած երկրների արժույթները դոլարի նկատմամբ արժեզրկվել են ավելի քիչ (շուրջ 0.12%-ով), քան ՀՀ դրամը (0.2%): Իրական արդյունավետ փոխարժեքը 2017 թվականի հունվար-հուլիս ամիսներին, հիմնականում պայմանավորված անվանական արդյունավետ փոխարժեքի վարքագծով, նախորդ տարվա նույն ժամանակաշրջանի նկատմամբ արժեզրկվել է 3.5%-ով:  [24: Արդյունավետ փոխարժեքը ցույց է տալիս ազգային արժույթի փոխարժեքի միջինացված շարժընթացը ոչ թե մեկ, այլ մի քանի, հանրապետության համար առավել կարևոր արժույթներից բաղկացած “զամբյուղի” նկատմամբ: Ընդ որում, հաշվարկներում զամբյուղը կազմող արժույթները նախ բերվում են դոլարային արտահայտության, որից հետո ճշգրտվում են ԱՄՆ դոլար/ՀՀ դրամ փոխարժեքով, այսինքն` հաշվարկվում է դրամի կրոս կուրսը` յուրաքանչյուր տարադրամի 1 միավորի դիմաց (դրամի անուղղակի գնանշում): Հաշվարկներում օգտագործվել են ՀՀ կենտրոնական բանկի պաշտոնական կայքի 2017թ. սեպտեմբերի 20-ի դրությամբ տվյալները:] 

2016 թվականին իրականացված հարկաբյուջետային քաղաքականության ազդեցությունն ամբողջական պահանջարկի վրա եղել է ընդլայնող: Խթանող հարկաբյուջետային քաղաքականությամբ նպատակադրվել էր հակազդել արտաքին ցնցումներով պայմանավորված տնտեսական աճի դանդաղմանը՝ միաժամանակ հաշվի առնելով պետական պարտքի կայունության հիմնախնդիրը:  
2016 թվականին պետական բյուջեի ընդհանուր եկամուտները կազմել են ՀՆԱ-ի 23.1%` նախորդ տարվա նկատմամբ նվազելով 0.1 տոկոսային կետով,  հարկային եկամուտները կազմել են ՀՆԱ-ի 21.3%-ը` նախորդ տարվա նկատմամբ բարելավվելով 0.1 տոկոսային կետով, իսկ ճշգրտված հարկային եկամուտները[footnoteRef:25]  (առանց ԱԱՀ վերադարձի) կազմել են ՀՆԱ-ի 20.3%՝ պահպանելով նախորդ տարվա մակարդակը:  [25:  Հարկային եկամուտների բարելավման միտումները հասկանալու համար առավել նպատակահարմար է քննարկել ճշգրտված հարկերի ցուցանիշը (հարկային եկամուտներից հանած ԱԱՀ-ի վերադարձ), որն առավել ամբողջական է արտացոլում տնտեսության զարգացումների հետ առնչությունը:] 

Նախորդ տարվա նկատմամբ պետական բյուջեի եկամուտների անվանական աճը կազմել է 0.3%, իսկ հարկային եկամուտներինը` 1.1%: 
ՀՀ պետական բյուջեի ծախսեր/ՀՆԱ ցուցանիշը 2016 թվականի արդյունքներով նախորդ տարվա նկատմամբ աճել է 0.6 տոկոսային կետով և կազմել 28.5%: 
ՀՀ պետական բյուջեի պակասուրդը 2016 թվականին կազմել է ՀՆԱ-ի 5.5%, նախորդ տարվա 4.8%-ի համեմատ: 
2017 թվականին պարտքի կայունության պահպանման նպատակով նպատակադրվել և իրականացվում է զսպող հարկաբյուջետային քաղաքականություն: 2017 թվականի հունվար-հուլիսին նախորդ տարվա նույն ժամանակահատվածի նկատմամբ պետական բյուջեի եկամուտների գծով արձանագրվել է 6.0% աճ, իսկ հարկային եկամուտների մասով` 6.5% աճ:
	ՀՀ պետական բյուջեի ծախսերը 2017 թվականի հունվար-հուլիսին նախորդ տարվա նույն ժամանակահատվածի նկատմամբ նվազել են 1.6%-ով, որից ընթացիկ ծախսերի գծով արձանագրվել է 0.8%, իսկ կապիտալ ծախսերի գծով 16% նվազում: 
Վերջին տարիներին չնայած հարկաբյուջետային քաղաքականության խթանող բնույթին` ախտորոշվել են խնդիրներ. այսպես խթանող հարկաբյուջետային քաղաքականության իրականացումն ուղեկցվել է պակասուրդի մեծացմամբ, սակայն արտաքին ցնցումներին արագ հակազդելու անհրաժեշտությամբ պայմանավորված նկատվել են «ոսկե կանոնից» շեղումներ: Այսինքն`  պակասուրդի ընդլյանումը չի ուղեկցվել կապիտալ ծախսերի համարժեք մեծացմամբ: Ընթացիկ ծախսերի իրականացումը, չնայած կարճաժամկետում խթանում է տնտեսական զարգացումը, սակայն երկարաժամկետ տնտեսական աճի տեսանկյունից առավելապես կարևորվում են կապիտալ ծախսերը: 
Կանխատեսում. 2017 թվականին մինչև տարեվերջ կշարունակվի հարկաբյուջետային կոնսոլիդացումը`  եկամուտների չեզոք, իսկ ծախսերի զսպող ազդակի դրսևորմամբ, որը կշարունակվի նաև 2018 թվականին: 
[bookmark: _Toc500176061] Հարկաբյուջետային ազդակը[footnoteRef:26] 2014-2018 թթ. [26: Հարկաբյուջետային քաղաքականության ազդեցությունն ամբողջական պահանջարկի վրա գնահատելու համար օգտագործվել է հարկաբյուջետային ազդակի ցուցանիշը, որը բյուջեի եկամուտների ազդակի և ծախսերի ազդակի հանրագումարն է: Հաշվարկներն իրականացվել են եկամտային և ծախսային մասերից զտելով ԱԱՀ-ի վերադարձը, քանի որ 2017 թ.-ի հունիսից այդ ցուցանիշը բացակայում է:] 


        






        
Այս պայմաններում կանխատեսվող հորիզոնում հարկաբյուջետային քաղաքականությունն ուղղվելու է ոսկե կանոնի վերականգնմանը՝ նպատակ ունենալով հիմքեր ստեղծել երկարաժամկետ աճի համար և միաժամանակ ապահովել պարտքի կայունություն:
Միաժամանակ, կանխատեսվող հորիզոնում վերոնշյալ քաղաքականության շրջանակներում կբարելավվեն նաև հարկային եկամուտները: Այսպես. 2017 թվականին ՀՆԱ-ի նկատմամբ պետական բյուջեի եկամուտները կկազմեն 22.3%, հարկային եկամուտները՝ 21.2% և պետական բյուջեի պակասուրդը՝ 3.6%: Հատկանշական է նշել, որ 2017թ.-ին ճշգրտված հարկային եկամուտների կշիռը ՀՆԱ-ում (առանց ԱԱՀ վերադարձի) կկազմի 20.9%, որը նախորդ տարվա նկատմամբ կբարելավվի 0.6 տոկոսային կետով: Արդյունքում 2018 թվականին ՀՀ պետական բյուջեի պակասուրդը ՀՆԱ-ի նկատմամբ կկազմի 2.7%[footnoteRef:27], նպատակ ունենալով վերադառնալ «ոսկե կանոնին»: [27:  «ՀՀ պետական պարտքի» մասին օրենքի հոդված 5, կետ 7-րդ «Եթե պետական պարտքը տվյալ տարվա դեկտեմբերի 31-ի դրությամբ գերազանցում է Հայաստանի Հանրապետության նախորդ տարվա համախառն ներքին արդյունքի 50 տոկոսը, ապա հաջորդ տարվա պետական բյուջեի դեֆիցիտը չպետք է գերազանցի Հայաստանի Հանրապետության համախառն ներքին արդյունքի վերջին երեք տարիների ծավալների միջին ցուցանիշի 3 տոկոսը:»] 

[bookmark: _Toc500176062]Պետական բյուջեի պակասուրդ և հարկային եկամուտներ		

[bookmark: _Toc500176073]Հավելված. Հիմնական մակրոտնտեսական ցուցանիշներ
	Ցուցանիշներ
	2014
	2015
	2016
	2017
	2018

	
	փաստ.
	փաստ.
	փաստ.
	կանխ.
	կանխ.

	Անվանական ՀՆԱ, մլրդ դրամ
	4,828.6
	5,043.6
	5,079.9
	5,409.1
	5,850.7

	Իրական ՀՆԱ ինդեքս
	103.6
	103.2
	100.2
	104.3
	104.5

	ՀՆԱ դեֆլյատոր 
	102.3
	101.2
	100.5
	102.1
	103.5

	Գնաճ (12-ամսյա) %
	4.6
	-0.1
	-1.1
	2.4
	4.0

	Գնաճ (միջին, նախորդ տարվա նկատմամբ) %
	3.0
	3.7
	-1.4
	0.5
	4.0

	ՀՆԱ իրական աճն ըստ ճյուղերի ավելացված արժեքների

	ՀՆԱ
	3.6
	3.2
	0.2
	4.3
	4.5

	  Արդյունաբերություն
	-0.9
	6.2
	4.8
	8.0
	6.5

	  Գյուղատնտեսություն  
	6.1
	13.2
	-5.8
	-3.0
	4.0

	  Շինարարություն 
	-4.5
	-3.1
	-10.8
	-3.0
	3.0

	  Ծառայություններ
	6.7
	1.6
	4.1
	6.8
	4.3

	  Զուտ հարկեր
	1.8
	-5.1
	-4.3
	3.0
	4.3

	ՀՆԱ ծախսային կոմպոնենտների իրական աճերը

	Վերջնական սպառում
	0.7
	-6.2
	-0.5
	5.7
	6.8

	   Պետական
	-1.2
	4.7
	4.1
	-1.3
	8.7

	   Մասնավոր
	1.0
	-7.7
	-1.2
	7.0
	6.5

	Կապիտալի համախառն կուտակում
	-3.0
	-1.2
	-8.7
	3.5
	6.3

	   Պետական
	3.8
	5.8
	-0.1
	-7.8
	2.7

	   Մասնավոր
	-4.2
	-2.5
	-10.4
	6.0
	7.0

	Ապրանքների և ծառայությունների արտահանում 
	6.4
	4.9
	19.1
	14.0
	8.0

	Ապրանքների և ծառայությունների ներմուծում 
	-1.0
	-15.1
	7.6
	16.9
	7.8

	Արտաքին հատված, մլն. ԱՄՆ դոլար 

	Ընթացիկ հաշիվ
	-882.9
	-272.4
	-238.1
	-358.4
	-430.4

	Ապրանքների և ծառայությունների արտահանում
	3,318.3
	3,136.3
	3,500.4
	4,105.2
	4,473.8

	Ապրանքների և ծառայությունների ներմուծում
	5,487.3
	4,418.2
	4,516.2
	5,325.2
	5,800.1

	Ապրանքների արտահանում
	1,698.1
	1,623.9
	1,890.7
	2,223.4
	2,479.1

	Ապրանքների ներմուծում
	3,753.6
	2,810.3
	2,835.1
	3,402.1
	3,742.3

	Ապրանքների արտահանման աճ, %
	3.8
	-4.4
	16.4
	17.6
	11.5

	Ապրանքների ներմուծման աճ, %
	-2.0
	-25.1
	0.9
	20.0
	10.0

	ՀՆԱ-ի նկատմամբ տոկոս

	Ընթացիկ հաշիվ 
	-7.6
	-2.6
	-2.3
	-3.2
	-3.6

	Ապրանքների և ծառայությունների հաշվեկշիռ
	-18.7
	-12.1
	-9.6
	-11.0
	-11.1

	Ապրանքների և ծառայությունների արտահանում
	28.6
	29.7
	33.1
	37.0
	37.4

	Ապրանքների և ծառայությունների ներմուծում
	47.3
	41.9
	42.7
	48.0
	48.5

	Առևտրային հաշիվ
	-17.7
	-11.2
	-8.9
	-10.6
	-10.6

	Ներմուծման ծածկույթը (ամիսներով)
	3.3
	4.8
	5.8
	5.1
	5.1



արդյունաբերություն	
2014	2015	2016	2017	2018	15.976531461960514	16.30859079918817	16.731375084288661	17.394306024586516	17.726061734570074	գյուղատնտեսություն	
2014	2015	2016	2017	2018	18.072036347066245	17.223120031805646	15.939861861672455	14.810997536554604	14.682212575812931	շինարարություն	
2014	2015	2016	2017	2018	9.294001484438752	9.4001086359729733	7.996301712451154	7.3910396381283174	7.2563231438909304	ծառայություններ	
2014	2015	2016	2017	2018	45.342931176927067	46.444864388631601	49.318473960900448	50.474874688781966	50.378395342733739	զուտ անուղղակի հարկեր	
2014	2015	2016	2017	2018	11.314499529607417	10.623316144401619	10.01398738068727	9.9287821119485908	9.9570072029923278	արտահանելի հատվածի կշիռը ՀՆԱ-ում	
2014	2015	2016	2017	2018	34.048567809026757	33.531710830993816	32.671236945961112	32.205303561141122	32.408274310383007	



2016թ.-ի  -1.4% միջին գնաճ  (նպաստումներ 4 ապրանքախմբով)
 
միջին գնաճ	Սննդամթերք և ոչ ալկոհոլային խմիչքներ	Ալկոհոլային խմիչքներ և ծխախոտային արտադրատեսակներ 	Ոչ պարենային ապրանքներ	Ծառայություններ 	-1.4794949689339014	-1.7094208310163853E-2	-0.50562009579532929	0.55778416197339031	
2017թ հունվար-հուլիսի միջին  0.5% գնաճ  (նպաստումներ 4 ապրանքախմբով)
12-ամսյա գնաճ	
Սննդամթերք և ոչ ալկոհոլային խմիչքներ	Ալկոհոլային խմիչքներ և ծխախոտային արտադրատեսակներ 	Ոչ պարենային ապրանքներ	Ծառայություններ 	1.6861328890831888	0.11879831810786964	-0.63571800838950276	-0.63240112232377188	
2016թ. փողի զանգվածի 17.5% աճին նպաստման չափերը 
2016	
     Շրջանառությունում կանխիկ ՀՀ դրամ	  ՀՀ դրամով ավանդներ	Արտարժույթով ավանդներ	2.4471405568644506	9	5.9906470741659588	
2016թ. փողի բազայի 13.1% աճին նպաստման չափերը 
2017	
ԿԲ-ից դուրս կանխիկ դրամ	Թղթակցային հաշիվներ ԿԲ-ում ՀՀ դրամով	Թղթակցային հաշիվներ ԿԲ-ում արտարժույթով 	 Այլ հաշիվներ ԿԲ-ում	4.5356234633315173	-0.80848380735862391	7.9430988024454976	1.4602675721611957	
Վարկերի և ավանդների ծավալների աճ, %   
Վարկերի աճ	2014.3	2014.6	2014.9	2014.12	2015.3	2015.6	2015.9	2015.12	2016.3	2016.6	2016.9	2016.12	2017.3	2017.6	2017.7	10.708528431173448	11.629317681621615	12.793620815434096	21.693357039035746	14.1661721418551	10.413018548886839	6.9793550627532426	-3.1459128482947136	3.4783603515704726	6.0407700574337753	7.1731849866813349	14.935918052610248	13.06490405492859	12.900177155129498	13.817930816817199	Վարկերի միջին կշռված տոկոսադրույք 	2014.3	2014.6	2014.9	2014.12	2015.3	2015.6	2015.9	2015.12	2016.3	2016.6	2016.9	2016.12	2017.3	2017.6	2017.7	Ավանդների աճ	2014.3	2014.6	2014.9	2014.12	2015.3	2015.6	2015.9	2015.12	2016.3	2016.6	2016.9	2016.12	2017.3	2017.6	2017.7	22.170721240210185	15.773536559558622	12.601779139674392	8.9970021097578012	3.8435915852024607	7.1458757294243327	11.971507436325538	11.015178318717261	17.772799090814217	14.179008522284747	15.734204754056961	23.691871825037495	19.800573565454329	20.650191246345727	21.57338875302753	

Վարկերի և ավանդների տոկոսադրույք,% 
Վարկերի միջին կշռված տոկոսադրույք 	2014.1	2014.2	2014.3	2014.6	2014.9	2014.12	2015.3	2015.6	2015.9	2015.12	2016.3	2016.6	2016.9	2016.12	2017.3	2017.6	2017.7	12.791492923795166	12.980253573235609	12.829916538987863	13.050442034366073	12.402279015952669	11.9343491726904	12.578321841156487	12.79550246268353	12.900900764418257	12.378334872036787	11.70079012353307	11.713309316905292	12.28156054007416	10.826093032980193	11.723666187625234	10.091727699732736	9.6055232092377665	Ավանդների տոկոսադրույք	2014.1	2014.2	2014.3	2014.6	2014.9	2014.12	2015.3	2015.6	2015.9	2015.12	2016.3	2016.6	2016.9	2016.12	2017.3	2017.6	2017.7	7.0571579295979046	7.7645598373757183	6.8667050856035026	7.154173664313368	6.8850080177099686	7.3638860371041517	8.4544961051045195	8.5947180310139668	8.3742489679637266	8.2184756352542063	7.6386252905554342	7.7716413396623416	7.4826867921620996	6.7391813191539427	6.3318533176046561	5.7593146397520449	5.6384008203944589	

Ընթացիկ հաշիվ/ՀՆԱ
Ընթացիկ հաշիվ/ՀՆԱ	2000	2001	2002	2003	2004	2005	2006	2007	2008	2009	2010	2011	2012	2013	2014	2015	2016	2017*	2018*	-15.780742294428366	-10.43981653275118	-6.2201045971038189	-6.181198505375658	-2.2043591763313106	-2.5283410439484584	-2.3953707671629605	-7.3566203487393453	-14.224675830310311	-16.483562054039393	-13.621931273893415	-10.440303473050944	-9.9620787496349266	-7.3105849991949912	-7.6048612924451451	-2.5814388115881957	-2.2522855332416696	-3.231000970431531	-3.6047414692780304	
Եկամուտների ազդակ	2014	2015	2016	2017	2018	0.16575575460073763	0.82126703991148631	0.21136682290700182	5.8081710734258572E-2	-0.30791864284926995	Ծախսերի ազդակ	2014	2015	2016	2017	2018	8.2898974383980209E-2	1.9881917691059643	0.22239840421666102	-2.1389104815865716	-0.57954788128431467	Հարկաբյուջետային ազդակ	2014	2015	2016	2017	2018	0.24865472898471785	2.8094588090174506	0.43376522712366283	-2.080828770852313	-0.88746652413358462	
Պակասուրդ/ՀՆԱ	2016	2017	2018	5.471722486461549	3.6	2.6814320289842222	Կապիտալ ծախսեր/ ՀՆԱ, %	2016	2017	2018	3.4473791427432934	3.0313659730641462	2.9121807895620124	
Հարկային եկամուտներ, մլրդ դրամ(ձախ առանցք)	2014	2015	2016	2017	2018	1064.1183883034003	1067.8887642	1079.6890999999998	1146.9999999999998	1247.9000000000001	Հարկային եկամուտներ/ՀՆԱ	2014	2015	2016	2017	2018	22.037704352962674	21.173006082202804	21.254288943055684	21.205041734531317	21.329009701302372	Ճշգրտված հարկային եկամուտներ/ՀՆԱ	2014	2015	2016	2017	2018	21.302024695996881	20.305906740402925	20.296454915747162	20.898150982314039	21.329009701302372	




Արդյունաբերություն	2014	2015	2016	2017	2018	-0.1	1	0.8	1.3385100067430931	1.1306298915981237	Գյուղատնտեսություն	2014	2015	2016	2017	2018	1.1000000000000001	2.4	-1	-0.47819585585017377	0.59243990146218406	Շինարարություն	2014	2015	2016	2017	2018	-0.5	-0.3	-1	-0.24255448527768603	0.22173118914384954	Ծառայություններ	2014	2015	2016	2017	2018	2.93	0.72	1.9	3.3730145583011444	2.1739628961782027	Զուտ անուղղակի հարկեր	2014	2015	2016	2017	2018	0.2	-0.6	-0.5	0.30041962142061823	0.4269376308137891	ՀՆԱ	
2014	2015	2016	2017	2018	3.6442053914641366	3.2356846565243615	0.22798921023837343	4.2911938453372676	4.5457015091961326	

